
1. INTRODUCION

O malestar laboral constitie na actualidade un dos fendmenos que esper-
ta maior interese e debate no seo da comunidade cientifica. En efecto, dende dis-
tintas frontes (psicoloxia, medicina, socioloxia, ciencias econémicas ...) e baixo
diferentes rubricas (estrés, burnout,...), o malestar laboral converteuse, dados os
elevados custos que leva de seu, nun tema “punteiro” no campo da investigacion.
A necesidade de previr e/ou intervir acentia, se cabe ainda mais, a oportunidade
de abordar esta complexa problematica.

Este tipo de consideracions constitue, en boa medida, o alicerce do traba-
llo. Non obstante, a literatura empirica existente acerca do noso obxectivo —o
malestar laboral— presenta como denominador comiin a stia acusada vertebracion
arredor de determinados indicadores (xa sexa o estrés, o burnout e, en menor
medida, e dende campos fronteirizos —a Psicoloxia social, por exemplo— a satis-
faccion laboral). Esta polarizacion da investigacion “arredor de” os indicadores do
malestar, unido 4 ausencia de medidas que dean conta do fendmeno baixo exame
(entendido globalmente), trouxo consigo que a presente aproximacion teorica e, en
consecuencia, a formulacion e o desenvolvemento empirico, se realizara atenden-
do a cada unha das facetas do malestar.

O incremento na incorporacion a actividade laboral durante as ultimas
décadas proporcionoulles a moitas persoas as condicions axeitadas para a satis-
faccion das suas necesidades e o seu desenvolvemento persoal, pero, de forma
paralela, tamén supuxo a aparicion de novos problemas e preocupacions, espe-
cialmente, cando a realidade laboral supon, para outros moitos profesionais, con-
flitos internos e externos que se converten en importantes fontes de estrés e bur-
nout (“queima laboral”).

Noutras palabras, o traballo pode ser, en ocasions, o principal desencade-
ante de fendmenos tan preocupantes coma o estrés ¢ o burnout, que deterioran
seriamente o benestar e a saude fisica e mental das persoas, o que repercute, 4 sua
vez, na organizacion para a que traballan e na sociedade no seu conxunto.

Teoéricos e investigadores alcanzaron, despois de numerosos debates, un
notable consenso na conceptuacion e delimitacion dos construtos de estrés laboral
¢ burnout. Hoxe considérase que ambos fendémenos estan intimamente relaciona-
dos, ainda que son conceptual e empiricamente diferentes. O estrés laboral, isto €,
a experiencia de estrés no ambito concreto do traballo, ¢ unha condicion necesa-
ria, ainda que en contadas ocasions suficiente, para a aparicion e desenvolvemen-
to da sindrome de burnout. Desta forma, a necesidade, formulada nas ultimas
décadas, de estudar a sindrome de burnout vai ligada 4 necesidade de analizar o
proceso de estrés ocupacional.

O estrés laboral desencadéase cando o traballador percibe que non conta cos
recursos suficientes para facer fronte 4s demandas que se lle formulan. Cando este se
mantén no tempo, chegando a se facer cronico, prodicese unha serie de efectos nega-
tivos para o traballador, un deles ¢ a aparicion e a expansion da “queima laboral”.

Polo tanto, o burnout non supén ningunha outra cousa que unha resposta
prolongada a un estrés laboral cronico; dito doutra forma, o burnout pode ser iden-
tificado como un tipo de resposta cronica a un estrés laboral a longo prazo e cun
impacto negativo e acumulativo. No entanto, como sindrome fiable e identificable
de estrés laboral (Maslach e Leiter, 2000), o burnout sitiia xeralmente a experien-
cia individual de estrés dentro dun contexto organizacional especifico, aquel no
que se ofrecen servizos a outras persoas ou no que o traballo se realiza “man a
man” con outros individuos. Isto ¢, o estrés laboral ¢ unha experiencia de males-
tar ocupacional que pode xurdir en calquera tipo de organizacion, mentres que o
burnout é un efecto do estrés laboral cronico que agroma en organizacions de ser-
vizos/axuda ou en traballos onde a interaccidon con outras persoas ¢ continuada. De
modo que profesionais como médicos, profesores, enfermeiras, traballadores
sociais, policias, funcionarios de prisions, psiquiatras, psicologos, etc., son espe-
cialmente propensos a “queimarse” polo traballo.

Unha cantidade considerable das investigacions sobre estrés ocupacional,
insatisfaccion laboral e burnout centrou o seu interese nun destes colectivos: os pro-
fesionais do ensino. Afondando neste tema, dende os primeiros traballos de
Kyriacou e Sutcliffe (1978a, 1978b) produciuse un recofiecemento internacional do
estrés como un problema que afecta a un niimero considerable destes traballadores.
Asi, por exemplo, na década dos oitenta, os datos aportados foron bastante varia-
dos, xa que se consideraba que a cifra dos profesores que experimentaban niveis
altos de estrés oscilaba entre un 30 e un 90% (Hawkes e Dedrick, 1983; Laughlin,
1984; Manthei e Solman, 1988). Na década seguinte, os estudos sobre este topico
revelaron que polo menos unha terceira parte dos mestres avaliados consideraban
o ensino como unha profesion “estresante” ou “altamente estresante” (e.g., Borg,

1990; Borg, Riding e Falzon, 1991; O’Connor e Clarke, 1990; Schonfeld, 1992).
Durante os ultimos anos, diferentes investigacions continian constatando que o
ensino ¢ un oficio no que se aturan uns elevados niveis de estrés (e.g., Dunham e
Varma, 1998; Flowers, 2004; Kyriacou, 2000; Winefield e Jarret, 2001).

Pero ademais de estudar a prevalencia e a incidencia das distintas facetas
do malestar laboral entre os docentes, numerosos traballos de investigacion cen-
traronse na analise e na identificacion dos factores que “dinamitan” o benestar fisi-
co e psicoldxico dos docentes. O cuestionamiento dos alumnos acerca da compe-
tencia do profesor, a sobrecarga laboral, os conflitos “con” (superiores, colegas,
alumnos ...), a desvalorizacion social (en canto a prestixio) do docente, o ter que
afrontar situacions novas, o que as olladas criticas se volvan sempre cara ao
mesmo lado (isto é, o sistema educativo), e a falta de motivacion dos alumnos
constitien tan s6 unha mostra dos aspectos sinalados. Unidas a estas fontes de
estrés, e baixo distintos mantos conceptuais —determinantes, factores de risco,
variables explicativas—, as caracteristicas de personalidade, o apoio social, o que
ocorre na vida (contrariedades cotids, acontecementos vitais) e os recursos de que
dispon o individuo, conforman algunhas das “pezas” necesarias para poder com-
pletar o “crebacabezas” do malestar docente.

Pois ben, esta tese de doutoramento! faise eco das consideracions mais
relevantes no campo do estudo do malestar laboral e articulase arredor das seguin-
tes coordenadas:

1) Os docentes universitarios como obxectivo desta investigacion.
Mentres que existe unha inxente cantidade de estudos sobre a pre-
valencia e a incidencia do estrés laboral e o burnout nos docentes
de ensino primario e secundario, o certo ¢ que se confirma un
menor numero de traballos con profesores de universidade. Sera
enton este colectivo, o obxecto —ou mais propiamente, 0 suxeito—
da investigacion.

2) Integracion de variables. Fanse necesarias formulacions integrado-
ras que lles dean cabida a todos os factores que, na investigacion
precedente, se mostraron como potencialmente utiles na predicion
e/ou explicacion do estrés laboral e o burnout. As variables que se
pretenden incorporar seran seleccionadas de distintos ambitos:
laboral, persoal, relacional, social...

3) A “identidade” dos fenomenos. Analizarase no mesmo estudo o
estrés laboral, a insatisfaccion laboral e o burnout, non so6 para cla-
rificar a natureza e o alcance de cada un deles, senon tamén para
valorar se estes fendmenos son susceptibles de ser explicados por
determinantes comuns.

2. OBXECTIVOS

Os obxectivos xerais deste traballo son: 1) examinar o estrés laboral e o
burnout en funcion de distintas variables que, tradicionalmente, se relacionaron
con estes fenomenos (Estudo 1), e 2) determinar a natureza ¢ o alcance da relacion
entre o estrés, o burnout e a insatisfaccion laboral, e explorar os principais corre-
latos e preditores destes tres fenomenos (Estudo II). Deseguido preséntanse os
obxectivos concretos de cada un dos estudos que forman este traballo.

Como se avanzou, no primeiro estudo, preténdese analizar o estrés labo-
ral e o burnout en profesores de universidade, en funcion de distintas variables
que, tradicionalmente, relacionaron con estes fenomenos. Este obxectivo xeral
traducese en obxectivos mais especificos.

Asi, en primeiro lugar, trataronse de identificar as situacions laborais que
xeran maior estrés, a sintomatoloxia mais frecuente nestes profesionais e o tipo de
estratexias de afrontamento &s que recorren preferentemente para encararse co
estrés. Nun segundo momento, a partir do establecemento de grupos, tanto en fun-
cion do nivel autoinformado de estrés como de burnout, tratabase de examinar se
as fontes de estrés e os sintomas establecen diferenzas significativas entre os gru-
pos establecidos a priori para cada un dos fenomenos.

O obxectivo xeral do segundo estudo ¢é aclarar a natureza e o alcance da
relacion entre o estrés, a insatisfaccion laboral e o burnout nos docentes univer-
sitarios. Noutras palabras, tratase de incorporar un amplo conxunto de variables e
determinar a sua utilidade como correlatos e preditores destes fendmenos.

Mais concretamente, referimonos, en primeiro lugar, a analizar a rela-
cidn existente entre o estrés, a insatisfaccidon laboral e o burnout; ademais, pre-
tendemos profundar na covariacion estatistica entre estes tres fenomenos e as
diferentes variables que adoito foron consideradas como correlatos destes: ocu-
pacionais, persoais, sociais e extralaborais (especificamente: horas de traballo a
semana, tempo no traballo actual, tempo na profesion, Patron de Conduta Tipo
A, dureza, optimismo, apoio da familia, apoio dos amigos, apoio social total,
acontecementos vitais, contrariedades cotias e estratexias de afrontamento). En
segundo lugar, téntase determinar en qué medida as variables seleccionadas
explican os distintos indicadores do malestar laboral (e, en consecuencia, acla-
rar o comun ou as diferenzas); especificamente, examinase nun primeiro
momento a capacidade explicativa dun conxunto de variables (ocupacionais,
persoais, sociais e extralaborais), os recursos de afrontamento constitien os pre-
ditores das segundas analises e, en ultimo termo, incorpdranse conxuntamente
“todos” os determinantes.

Revista Galega do Ensino — Ano 14 — Nim. 48 — Marzo 2006



Teses de doutoramento 257

3. ESTRUTURA

O traballo dividiuse en dias partes claramente diferenciadas: parte tedri-
ca e parte empirica.

Na primeira, que comprende catro capitulos, ademais do achegamento
historico-conceptual, pescudase nas distintas variables que intervefien no “proce-
s0” de malestar laboral, sen descoidar a sempre obrigada revision da literatura ao
respecto. Concretamente, a evolucion histdrica, os avatares definicionais —coas
suas polémicas e controversias—, o desenvolvemento dos principais modelos
explicativos e a avaliacion do estrés e o burnout danlle corpo ao Capitulo 1. No
Capitulo 2 realizase un achegamento aos “elementos” do proceso que lles da
cobertura as fontes de estrés —estresores laborais e extralaborais— e aos distintos
tipos de resposta -psicoloxica vs. fisioloxica- de estrés. O percorrido polos dife-
rentes factores moduladores do proceso de estrés adquire protagonismo no
Capitulo 3; en particular, o apoio social, o afrontamento e algunhas variables de
personalidade —Patron de Conduta Tipo A, dureza e optimismo—, que os estudosos
do campo vencellaron dende frontes preditivas e/ou explicativas cos fendomenos
analizados, constitien os argumentos do desenvolvemento deste capitulo. O
Capitulo 4, Gltimo desta primeira parte, recolle unha exhaustiva revision dos estu-
dos realizados sobre o estrés, o burnout e a insatisfaccion laboral nos docentes. A
seleccion realizase, como non poderia ser doutro modo, en funciéon de todos os
determinantes desenvoltos nos capitulos previos, presentandose, ademais, na parte
final as “taboas resumo” recompilatorias dos estudos.

A parte empirica estrutirase en tres capitulos distintos. O Capitulo 5
inclue a formulacion do problema, os obxectivos do traballo e cuestions de proce-
demento, tales como: mostra e descricion en funcion de distintos parametros
sociodemograficos, variables e instrumentos de medida e as analises estatisticas
que se realizaran. Os resultados da investigacion, artellados arredor dos estudos
empiricos, forman o Capitulo 6. Finalmente, no Capitulo 7 debatense os resulta-
dos obtidos e, tras a discusion, preséntanse as principais conclusions.

Por ultimo, ademais das duas partes descritas, na tese de doutoramento
recollese toda a Bibliografia consultada e un Anexo que contén a bateria de cues-
tionarios usada para a avaliaciéon do malestar laboral dos docentes.

4. METODO

Para examinar, dende unha perspectiva multidimensional, o malestar labo-
ral dos profesores empregouse unha mostra composta por 628 profesores de uni-
versidade. Todos os suxeitos participantes pertencen & Universidade de Santiago
de Compostela e a mostraxe realizouse nos seus dous campus. As Facultades

seleccionadas do Campus de Santiago de Compostela foron as seguintes:
Bioloxia, Ciencias da Educacion, Dereito, Economicas e Empresariais, Farmacia,
Filoloxia, Fisica, Xeografia ¢ Historia, Matematicas, Medicina ¢ Odontoloxia,
Psicoloxia e Quimica. No Campus de Lugo, os centros que participaron foron a
Facultade de Ciencias, a Escola Politécnica Superior, a Facultade de Humanidades
e a Facultade de Veterinaria.

Os fendmenos analizados no estudo son o estrés laboral, o burnout e a
insatisfaccion laboral (este Gltimo, no segundo estudo). Por outro lado, incluiron-
se as variables que a literatura vencellou co malestar docente e que pertencen a
distintos &mbitos: ocupacionais (o numero de horas de traballo 4 semana, o tempo
que o docente leva exercendo o seu traballo actual e o tempo de desempeio da sta
profesion), fontes de estrés no ambito da docencia, sintomas relacionados co estrés
(nimero total de sintomatoloxia de natureza cognitiva, fisica/comportamental e
emocional), apoio social (da familia, dos amigos e total), variables de personali-
dade (Patron de Conduta Tipo A, dureza e optimismo), fontes de estrés extralabo-
rais (acontecementos vitais e contrariedades cotias) e distintas estratexias de
afrontamento.

Os instrumentos de medida empregados para facer operativas estas varia-
bles son os seguintes: Inventario de Estresores Laborais para Profesores de
Universidade, Maslach Burnout Inventory-Educators Survey, Escala de
Insatisfaccion Laboral, Inventario de Sintomas relacionados co Estrés,
Cuestionario de Provision de Relacions Sociais, Cuestionario Tipo A de Bortner,
Persoal Views Survey, Test de Orientacion Vital, Inventario de Acontecementos
Vitais, Escala de Contrariedades Cotias, Inventario de Estratexias de
Afrontamento e items de elaboracion propia.

A aplicacion das probas levouse a cabo individualmente con cada un dos
docentes. Un grupo de investigadores da Facultade de Psicoloxia adestrados na
realizacion de enquisas visitabamos distintos centros do Campus de Santiago e de
Lugo, co fin de solicitar a colaboracion dos profesores nesta investigacion, indi-
candolles sempre e en todos os casos que a sua participacién era anénima e
voluntaria. Ao mesmo tempo, no Servizo de Vixilancia da Saude aproveitando a
circunstancia da revision médica 4 que son sometidos os profesores anualmente,
conseguiuse que un importante numero de docentes aceptasen participar nesta
investigacion.

Unha vez aplicadas as probas e codificados os datos resultantes, levaron-
se a cabo analises estatisticas de frecuencias, varianza, correlacion e regresion.

Os exames de frecuencias permitiran coflecer cales son os principais
estresores laborais, asi como a sintomatoloxia da que informan os profesores de

universidade e as estratexias de afrontamento utilizadas. A analise de varianza
empregouse aqui para determinar qué variables —distintos estresores e sintomas—
establecen diferenzas significativas entre tres grupos de docentes formados a
priori, en primeiro lugar, en base ao nivel de estrés laboral autoinformado
(grupo 1 con baixo nivel de estrés, grupo 2 con niveis moderados de estrés e
grupo 3 cun alto nivel de estrés) e, en segundo lugar, en base ao nivel de bur-
nout (grupo 1 con baixo nivel de burnout, grupo 2 con niveis moderados de bur-
nout e grupo 3 cun alto nivel de burnout). As distintas analises de correlacion
realizadas oriéntanse cara ao exame do alcance e natureza da relacion entre o
estrés, a insatisfaccion laboral e o burnout, e preténdese examinar en qué medi-
da estes tres fendmenos se relacionan ou non entre si (primeira analise), con
outras variables ocupacionais, persoais, sociais e extralaborais (segunda anali-
se), e coas estratexias de afrontamento (terceira analise). Por ultimo, levouse a
cabo unha serie de estudos de regresion multiple “por pasos” cunha tripla fina-
lidade: 1) examinar en qué medida as variables seleccionadas predin o estrés
laboral, a insatisfaccion laboral e o burnout, 2) determinar cal ¢ a contribucion
das estratexias de afrontamento no estrés laboral, a insatisfaccion laboral e o
burnout dos profesores de universidade, e 3) examinar cales son as variables con
maior poder preditivo cando se incliie o conxunto de variables vencelladas co
estrés e as estratexias de afrontamento —¢ dicir, o conxunto completo de varia-
bles independentes—.

5. RESULTADOS E CONCLUSIONS MAIS RELEVANTES
Estudo 1

Nun intento de identificar cales son, no marco laboral dos docentes uni-
versitarios, as situacions ou factores valorados como estresantes, realizouse un
exame dos datos proporcionados pola mostra logo de cubrir o Inventario de
Estresores Laborais para profesores de universidade. Pois ben, baseaindonos na
analise de frecuencias, podese constatar que as situacions que os docentes indica-
ron que xeran maior tension (isto €, aquelas cuxa media de valoracidon ¢ mais ele-
vada) fan referencia as dificultades nas relacions interpersoais ou a percepcion de
falta de apoio, & sensacion de sobrecarga / falta de tempo para realizar o traballo,
ao escaso control sobre algunhas cuestions laborais, as caracteristicas propias da
docencia (percepcion do labor docente por parte dos alumnos e actitude destes
ante as clases), 4 burocracia administrativa e ao excesivo nivel de implicacion per-
soal no traballo. Resumindo, parece evidente en funcidon dos resultados comenta-
dos, que algunhas fontes de estrés poden ser cualificadas de inherentes as caracte-
risticas da profesion.

Polo que toca aos datos relativos a sintomatoloxia relacionada co estrés,
os principais indicios dos que informan os docentes universitarios refirense, por
orde de importancia, a: “esquecementos e/ou despistes”, “excesiva preocupacion”,
“fatiga”, “irritabilidade”, “dificultade para concentrarse”, “dificultade para manter
a atencion”, “dor de costas”, “impaciencia” e “problemas de sono”. En resumo, os
resultados indican que a sintomatoloxia que caracteriza esta mostra de docentes
universitarios corresponde a sintomas de tipo cognitivo xunto con alguns sinais de
tipo fisico e emocional.

Outro grupo importante de achaddegos fai referencia as marcadas diferen-
zas establecidas en distintas fontes de estrés entre os docentes altamente estresa-
dos e os que informan de niveis moderados e baixos de estrés, por un lado, e entre
os docentes altamente queimados ¢ os que advirten niveis moderados e baixos de
burnout, por outro. Resultado que leva a confirmar a importancia que o estrés e o
burnout presenta neste tipo de profesionais universitarios.

En efecto, un exame xeral dos datos relativos as analises de varianza, con-
firma que todas as fontes de estrés analizadas establecen diferenzas significativas
entre os grupos de docentes formados a priori en funciéon do seu nivel de estrés e
burnout, coa unica excepcion do estresor “que suspenda a maior parte dos alum-
nos”, onde as diferenzas entre os grupos de profesores con distintos niveis de quei-
ma laboral non logran alcanzar a significacion estatistica. Asi, aspectos como a
sobrecarga de traballo e a presion de tempo, a excesiva implicacion persoal na pro-
fesion, a falta de apoio social, a ambigiiidade de rol, o escaso recofiecemento polo
labor realizado ou o desenvolvemento do rol docente, amosan, entre outras, a sua
capacidade para establecer diferenzas estatisticamente significativas entre grupos
con distintos niveis de estrés ou de burnout. Estes resultados confirman, xa que
logo, que os profesores universitarios que se atopan mais estresados e mais quei-
mados, fronte aos que informan de niveis mais baixos de estrés e burnout, perci-
ben de forma mais ameazante distintos aspectos da docencia; isto €, realizan unha
valoracion mais negativa do contexto universitario.

Algo parello ocorre coas andlises de varianza realizadas coa sintomato-
loxia asociada ao estrés, ao comparar os grupos de profesores universitarios esta-
blecidos en funcion do nivel de estrés e de burnout. Un primeiro exame dos datos
pon de relevo, que para a gran maioria de sintomas se establecen diferenzas esta-
tisticamente significativas entre grupos de docentes. Mais concretamente, ¢ na
categoria de sintomatoloxia emocional onde todos os signos marcan a un nivel
significativo as diferenzas entre os grupos de docentes con distintos niveis de
estrés e de burnout; s€guea moi de preto a categoria de sintomas cognitivos: fano
todos a non ser un (esquecementos ou despistes); e, en ultimo lugar, a de sinto-

mas fisico/comportamentais, xa que, ainda que a maioria destes sintomas esta-
blecen diferenzas significativas entre os niveis de estrés e de burnout, as alerxias,
as “condutas insas” e os problemas de pel non logran acadar a significacion esta-
tistica. E interesante sinalar, ademais, que existe un maior nimero de sintomas
que marcan diferenzas estatisticamente significativas entre os tres grupos de
docentes cando estes se formaron en base ao nivel de burnout (mentres que uni-
camente dos sintomas, “perda de memoria” e “dores de cabeza”, establecen dife-
renzas significativas entre os tres grupos de docentes con niveis baixos, modera-
dos e altos de estrés).

En definitiva, os resultados derivados das analises de varianza apuntan
cara a existencia de importantes comunalidades entre o estrés e o burnout; cabe
salientar que a potencia dos estresores laborais e da sintomatoloxia para estable-
cer diferenzas significativas entre grupos con distintos niveis de estrés ou burnout
¢ moi semellante.

De acordo cos resultados obtidos, podese concluir a nivel xeral que:

1) As fontes de estrés das que a mitdo informan os docentes univer-
sitarios tefien que ver cos conflitos nas relacions persoais, a falta de
apoio por parte dos companeiros, determinadas casuisticas inhe-
rentes a docencia (cuestionamiento por parte dos alumnos da com-
petencia e preparacion do profesor, actitude pasiva dos alumnos nas
clases, por exemplo) e a excesiva burocratizacioén e papelame.

2) Os sintomas dos que maioritariamente informan os docentes son
tanto cognitivos (esquecementos e/ou despistes, excesiva preocupa-
cion, dificultade para concentrarse), como fisicos (fatiga, dor de cos-
tas, alteracions do sono) e emocionais (irritabilidade, impaciencia).

3) A practica totalidade dos estresores laborais establecen diferenzas
significativas entre os grupos de docentes formados a priori en fun-
cion do nivel de estrés e burnout. Son os profesores mais estresa-
dos e queimados fronte aos que presentan menores niveis de estrés
e burnout, os que en maior medida realizan unha valoracion mais
negativa dos distintos aspectos que configuran o seu contorno labo-
ral: as relacions cos compafieiros/superiores, a cantidade de traba-
llo a realizar, o nivel de implicacidon persoal no traballo, a ambi-
giiidade rol, a competitividade, o recofiecemento ou o desenvolve-
mento do rol de profesor.

4) A maior parte de sintomatoloxia cognitiva, fisica e emocional
marca diferenzas estatisticamente significativas entre os grupos de
docentes con diferentes niveis de estrés e burnout. Mentres que

para o burnout son varios os sintomas fisicos, cognitivos e emocio-
nais que establecen diferenzas entre os tres grupos de docentes,
para o estrés unicamente se produce esta diferenza para dous sinto-
mas (cognitivo: perda de memoria, e fisico: dores de cabeza).

Estudo 11

Os resultados que fan referencia as correlacions entre o estrés laboral, a
insatisfaccion laboral e o burnout entre os profesores de universidade amosan, de
acordo co esperado, unha clara relacion entre estes tres fendémenos e un patron
coincidente en canto a direccion. Asi, todas as correlacions son de signo positivo
e significativas, e o binomio estrés-burnout é o que presenta o coeficiente de aso-
ciacion mais elevado.

Certificada a asociacion entre o estrés, a insatisfaccion laboral e o burnout,
analizaronse os puntos comuns existentes entre os fendmenos estudados por
medio das analises de correlacion entre estes e un conxunto de variables seleccio-
nadas. Un exame xeral dos datos permite constatar que para case a totalidade das
variables, as asociacions producense no sentido esperado, ainda que a forza e a
significacion da asociacion ¢ diferencial. Concretamente, a maior parte das varia-
bles analizadas (dureza, optimismo, apoio social —total, familiar ¢ dos amigos—,
contrariedades “do dia a dia”, acontecementos vitais) correlacionan significativa-
mente con todas as manifestacions de malestar laboral. Ademais, e 0 que é mais
sobresaliente, non sé se comproba que existe unha importante relacion entre estas
variables e os fendmenos baixo analise, sendn tamén que o patrén de asociacion,
en canto a direccion, € coincidente. A dureza, o optimismo e os distintos indica-
dores de apoio social asdcianse negativamente co estrés laboral, a insatisfaccion
laboral e o burnout, mentres que as contrariedades e os eventos vitais correlacio-
nan positivamente cos tres fendémenos. Das restantes vinculacions compre subli-
flar a correlacion positiva e significativa que establecen as horas de traballo 4
semana e a conduta Tipo A co estrés e co burnout. Un tltimo resultado relativo as
correlacions que alcanzan a significacion estatistica € que a “historia laboral”
parece ser un factor protector da insatisfaccion laboral (a maior tempo no traballo
e na profesion, menor insatisfaccion laboral).

Os resultados destas analises proban, polo tanto, que existen correlatos
comuns entre o estrés, a insatisfaccion e o burnout, podendo afirmar que os bai-
x0s niveis en dureza e optimismo, a ausencia de apoio social e a presenza de estre-
sores extralaborais facilitan estes tres indicadores de malestar laboral.

En canto as correlacions entre as tres facetas de malestar e as estratexias
de afrontamento, un exame conxunto dos datos amosa que todas as devanditas

estratexias, excepto a busca apoio social, se relacionan a niveis estatisticamente
significativos co estrés, a insatisfaccion laboral e o burnout. Este achadego seme-
lla indicar que os recursos utilizados polos docentes universitarios para “enfron-
tar” os problemas se vencellan, de forma importante, con calquera manifestacion
de malestar laboral. Outro apuntamento de interese refirese a que, de acordo co
esperado, o patron de asociacion en canto a direccion, das estratexias de afronta-
mento e os tres fenomenos, ¢ o mesmo. Especificamente, a vinculacion € negati-
va para as duas estratexias dirixidas 4 accion e centradas no problema (resolucion
de problemas e restruturacion cognitiva), mentres que para as estratexias pasivas
(evitacion de problemas, pensamentos ansiosos, autocritica e retirada social) e
para a estratexia “expresion de emocions”, a asociacion € positiva. Neste sentido,
a medida que aumentan as dificultades condutuais e/ou cognitivas para “enfrontar
directamente o estrés” ou “alterar o significado da situacion estresante de modo
que esta resulte menos molesta ou preocupante”, tamén se incrementa o malestar
laboral; e, a0 mesmo tempo, a medida que se utilizan estratexias pasivas para facer
fronte ao estrés ou se “descargan as emocions” sobe o malestar laboral (ou vice-
versa, en ambos casos).

En definitiva, os resultados derivados destas analises de correlacion sina-
lan a existencia de correlatos comuns en relacion as estratexias de afrontamento
que adoptan os docentes universitarios para manexar o estrés, a insatisfaccion
laboral e o burnout.

Por 1ultimo, como xa se avanzou, no estudo Il pretendeuse comprobar o
comun entre o estrés, a insatisfaccion laboral e o burnout por medio de analises de
regresion, que indicarian se os tres fendmenos de malestar tefien ou non predito-
res comuns.

O que se tira das primeiras analises de regresion —aquelas que toman como
variables dependentes o estrés, a insatisfaccion laboral e o burnout e como varia-
bles independentes un conxunto de variables—, amdsanos que as variables selec-
cionadas para explicar os tres fendmenos se refiren aos mesmos aspectos: varia-
bles de personalidade coma o optimismo e o Patron de Conduta Tipo A (tamén
dureza), apoio social dos amigos, contrariedades cotias, e, en menor medida,
variables laborais como o tempo na profesion e horas de traballo 4 semana. Asi
pois, todas as variables maniféstanse como preditores validos dos fenomenos de
malestar laboral. En funcion dos resultados obtidos constatase, ademais, que as
porcentaxes de varianza explicada polas variables seleccionadas superan o 16%,
correspondendo a maior porcentaxe ao burnout (30.9%).

Aprécianse, polo tanto, puntos comuns entre as variables seleccionadas
polas analises de regresion para explicar as distintas facetas de malestar laboral,
o que indica que se se quere predicir satisfactoriamente o estrés experimentado

polo docente no seu lugar de traballo, o seu nivel de satisfaccion co mesmo e os
sentimentos de estar “queimado” a nivel laboral, débese recorrer a variables tales
coma o optimismo, o apoio social (de amigos) e o tempo que levan exercendo a
sua profesion.

En segundo lugar, un exame conxunto dos resultados das analises de
regresion que toman como variables preditoras as distintas estratexias de afronta-
mento pon de relevo unha cuestion que xa se observara na analise de regresion
anterior: a notoria afinidade entre o estrés, a insatisfaccion laboral € o burnout; en
efecto, nos tres casos, as estratexias con “capacidade explicativa” son moi simila-
res: restruturacion cognitiva, resolucion de problemas, pensamentos ansiosos, reti-
rada social e expresion de emocions. A parte disto, as porcentaxes de varianza
explicada son bastante similares, destacando, non obstante, como ocorria co pri-
meiro grupo de andlise, a varianza explicada que alcanza o burnout (34.2%).

E interesante sinalar tamén que a ecuacién de regresion do estrés laboral
e do burnout ¢ moi semellante no relativo ao tipo de estratexias que son seleccio-
nadas. Asi, os tres primeiros pasos da ecuacion de ambos fenomenos fan referen-
cia & restruturacion cognitiva, aos pensamentos ansiosos e a retirada social. Con
respecto 4 explicacion da insatisfaccion laboral, constatase que a estratexia que
mellor “da conta” da falta de satisfaccion dos docentes universitarios € a resolu-
cion de problemas, estratexia que tamén predi o burnout e o estrés. Pero, ao igual
que para estes dous ultimos fenémenos, os pensamentos ansiosos ¢ a retirada
social sitlianse en segundo e terceiro lugar para explicar a insatisfaccion.

En resumo, estes datos parecen apuntar que existen analoxias entre as
variables seleccionadas polas analises de regresion para explicar os tres fendme-
nos considerados nesta investigacion —estrés laboral, insatisfaccion laboral e bur-
nout— nos profesores de universidade. Asi, o déficit na utilizacion de estratexias
activas dirixidas ao problema (restruturacion cognitiva ou resolucién de proble-
mas) e o emprego de estratexias pasivas (fundamentalmente, pensamentos ansio-
sos e retirada social) explica, en maior ou menor medida, o estrés laboral, a insa-
tisfaccion e a queima destes docentes.

Finalmente, nun intento mdis de explicar as tres facetas de malestar labo-
ral nos docentes universitarios incluironse como variables independentes as varia-
bles ocupacionais, persoais, sociais, extralaborais, xunto coas estratexias de afron-
tamento. E dicir, interesaba cofiecer non unicamente se a inclusioén conxunta de
todas as variables analizadas aqui potenciaba a predicion dos fendmenos baixo
estudo, sendn tamén cales eran as variables seleccionadas nos primeiros lugares.

Unha primeira analise dos datos, permite concluir que ao incorporar como
variables independentes todas as inseridas neste traballo, as porcentaxes de varian-

za explicada para os tres fendmenos a predicir son mais elevadas: 20.9% para
estrés laboral, 28.6% para insatisfaccion laboral e 41.7% para burnout. De novo,
comprébase que o burnout aparece como a dimension do malestar laboral mellor
explicada. En segundo lugar, e dende unha perspectiva integradora, en base aos
resultados obtidos, pddese afirmar que os dous conxuntos de variables serven para
predicir o estrés, a insatisfaccion laboral e o burnout. En efecto, son determinadas
estratexias de afrontamento (concretamente, o déficit en reestruturacion cognitiva
e resolucion de problemas, o emprego de estratexias pasivas como os pensamen-
tos ansiosos ou a retirada social, e a estratexia expresion de emocions), o apoio
social dos amigos, as variables de personalidade (optimismo, dureza e PCTA), as
contrariedades cotias e, en menor medida, os factores ocupacionais (horas de tra-
ballo e tempo na profesion), as variables que dan conta dos indicadores de males-
tar laboral nos docentes universitarios. En terceiro lugar, e a un nivel de andlise
mais concreto, hai que sinalar que é unha estratexia de afrontamento —a restrutu-
racion cognitiva— a variable que sae seleccionada en primeiro lugar para explicar
o estrés laboral e o burnout, mentres que ¢ o optimismo a variable que explica en
primeiro termo a insatisfaccion. Ademais, constatase que as analoxias son mais
acusadas nas ecuacions de estrés e burnout.

Por ultimo, € como resumo xeral, os resultados semellan consolidar o estrés,
a insatisfaccion laboral e o burnout como fenémenos altamente relacionados, con
preditores similares e susceptibles de ser explicados por variables de tipo persoal,
relacional e contextual. En definitiva, o déficit en estratexias de afrontamento acti-
vas e a adopcion de estratexias pasivas, a carencia de apoio social, un baixo nivel de
optimismo e de dureza cognitiva, a presenza dun Patréon de Conduta Tipo A, a oco-
rrencia de contrariedades cotias e algiins factores ocupacionais (por exemplo, traba-
llar moitas horas), confirmanse como “factores de risco” do malestar (enténdase do
estrés, da insatisfaccion e do burnout) dos profesores de universidade.

Polo tanto, en funcién dos resultados obtidos no estudo II, as conclusions
xerais que tiramos son:

1) Existe unha relacion positiva e significativa entre o estrés laboral,
a insatisfaccion laboral e o burnout. En particular, o vinculo mais
forte prodiicese entre o estrés laboral e o burnout.

2) Variables de distintos ambitos —persoal, social e extralaboral— pre-
sentan asociacions estatisticamente significativas con todos os indi-
cadores de malestar laboral. Especificamente, un baixo nivel de
optimismo e dureza, a ausencia de apoio social (da familia e dos
amigos), a ocorrencia de contrariedades cotids e os eventos vitais
vencéllanse con altos niveis en cada un dos fendmenos analizados.

3)

4)

5)

6)

A totalidade das estratexias de afrontamento, excepto a busca de
apoio social, presentan tamén asociacions significativas co estrés, a
insatisfaccion e o burnout. En xeral, os achadegos suxiren que os
déficits na utilizacion de estratexias de afrontamento activas (en
particular, resolucion de problemas e restruturacion cognitiva) e o
uso habitual de estilos de afrontamento pasivos (evitacion de pro-
blemas, pensamentos ansiosos, autocritica e retirada social) carac-
terizan os docentes universitarios que informan de altos niveles nas
distintas manifestacions de malestar laboral.

Na predicion e/ou explicacion de calquera dos fenomenos analiza-
dos (estrés, insatisfaccion e burnout) intervefien variables persoais,
relacionais e laborais. Concretamente, o optimismo, o apoio dos
amigos e o tempo na profesion constitiien, independentemente da
dimension analizada, preditores validos do malestar laboral.

A practica totalidade das estratexias de afrontamento analizadas pre-
din o malestar laboral. En efecto, se se quere explicar o estrés, a insa-
tisfaccion laboral e o burnout débese recorrer a estratexias como res-
truturacion cognitiva, resolucion de problemas, pensamentos ansio-
sos, retirada social e expresion de emocions. A elevada analoxia dos
distintos fenomenos, en canto a variables seleccionadas, é especial-
mente marcada se temos en conta que a unica diferenza existente
entre eles € a contribucion do apoio social & predicion do burnout.
A consideracion conxunta de todas as variables faise necesaria se
se desexa potenciar a explicacion das distintas manifestacions do
malestar laboral (estrés, insatisfaccion e burnout). Noutras pala-
bras, para predicir mais satisfactoriamente cada un dos fenémenos
analizados € necesario atender os “recursos” do individuo (estrate-
xias de afrontamento) e tamén “outras influencias” (endéxenas ou
exoxenas).

